
	Løgtingið 
Tinghúsvegur 1-3

Postrúm 208

110 Tórshavn
	Tórshavn, tann 08. mars 2006
J.Nr.: 200600144 / 2
(at tilskila í svari)

Viðgjørt: ATE
Tygara skriv: februar 2006



Í sambandi við viðgerðina á Løgtingi í dag av ársfrágreiðingini hjá Landsgrannskoðanini fyri fíggjarárið 2004, verður hetta skriv sent Løgtinginum (tingmanningini) til kunnleika. Skrivið er sent Landsgrannskoðanini í dag:

“Viðmerking til frágreiðing frá Landsgrannskoðanini  (LG) fyri fíggjarárið 2004

Víst verður til ársfrágreiðing sum er latin løgtingsgrannskoðarunum í februar 2006, um fíggjarárið 2004.

Á síðu 139 og 140 verður greitt frá um fría heimatelefon og skatt av fríari heimatelefon. LG vísir á, at nýtla av heimatelefon hjá landsstýrismanninum, er at rokna sum fríur ágóði/ skattskyldug inntøka, sum skal fráboðast Toll- og Skattstovu Føroya (upplýsingarskylda).

Til hetta er at viðmerkja, at landsstýrismaðurin í vinnumálum hevur upplýst Toll- og Skattstovu Føroya um fríðu heimatelefon sína. Sostatt heldur hann ásetingarnar í skattalógini, og eigur tað at verða upplýst Løgtinginum. 

Landsgrannskoðanin er eisini kunnað um hetta í fleiri umførum.

Fyrst í september 2005 varð fundur í Vinnumálaráðnum við LG, um starvsfólkaútreiðslur, umboðan o.t., har VMR greiddi munnliga frá skipanini við heimatelefon. 

Eftirfylgjandi greiddi skrivstovufulltrúin frá í skrivi 22. september 2005, at skattskylduga upphæddin hjá landsstýrismanninum er hækkað 5.664.,- kr. fyri telefonnýtslu í 2004, sambært rundskrivi frá Toll- og Skattstovu Føroya. Hetta sum viðmerking til rokningarnar fyri heimatelefon. 

Í skrivi til Vinnumálaráðið 8. november 2005, vóru spurningar settir øllum aðalráðum um mannagongd og siðvenju viðvíkjandi ávísum útreiðslum. VMR hevur svarað spurningunum 13. desember 2005, har greitt varð frá skipanini við heimatelefon.

Vinnumálaráðið hevur í dag (8. mars 2006) vent sær til Toll- og Skattstovu Føroya um málið, og váttar stovnurin enn einaferð, at landsstýrismaðurin er skattaður av fríari heimatelefon í 2004.” 
Vinarliga

Atli Eiriksson

